Ашық тәрбие сағатының тақырыбы: Тәуелсіздік - теңдесі жоқ байлығым!
Мақсаты: 
Білімділік: Еліміздің тәуелсіздік алу жолындағы   ата-бабаларымыздың ерлігін паш ету, оқушыларға желтоқсан құрбандарымен, желтоқсан оқиғасына қатысқан аға-апалардың ерлігін үлгі етіп көрсету. 
Дамытушылық: Оқушылардың туған өлкемізге деген сүйіспеншілігін, сезімдерін ояту. 
Тәрбиелік: Елін, жерін сүюге, Отанын қастерлеуге, шыншылдыққа тәрбиелеу. 
Көрнекілік: шарлар, түрлі жайма қағаздар. 
Кіріспе 
Әнұраным – жан ұраным
Айтар әнім – сөйлер сөзім
Туған жерім – сағынарым
Мәңгі-бақи шырқалады.
Республикам әнұраным
-Қазақстан Республикасының әнұраны. Хор. 
(Боран, дауысы). 
Мұғалім сөзі 
Тәуелсіздік бізге оңай келмеді. 
Жұртым менің не қиындық көрмеді? 
Жылап тұрып аналарым бұл жолда, 
Сан перзентін қара жерге жерледі. 
- «Тәуелсіздік - теңдесі жоқ байлығым» атты, тәуелсіздіктің 26 жылдығына  арналған ашық тәрбие сағатымызға қош келдіңіздер! 
Тәуелсіздік бізге оңай келмеді. 
Асау аттай өз тізгінін бермеді. 
Қазағымның алтын басын иілтіп, 
Талай дұшпан төрімізге төрледі. 
- Балалар, осы біз 16-желтоқсан күні қандай мерекені атап өтеміз? 
- Биыл тәуелсіздік алғанымызға неше жыл болды?  
- Осы тәуелсіздігімізге қалай жеттік? 1986-жылғы желтоқсан оқиғасы жайлы не білеміз? Өткен тарихқа шолу жасайық. 
Оқушылардың   сөзі  Көркем
1986жылы 16-желтоқсанда таңертең, Алматыда жаппай толқу басталды. Жастар алаңға жинала бастады. Алаңда «Біз қазақ, ежелден еркіндік аңсаған», «Әрбір ұлтты өз көсемі басқарсын», «Тәуелсіздік керек»,-деген ұрандар айтылды. 
Ернар
Алматы гарнизонын жауынгерлік дайындыққа келтіріп, көп күшпен алаңдағы жастарды қоршап алды. Алматыға әр аймақтардан әскердің арнайы бөлімдері жіберілді. Өз елінің тәуелсіздігін талап етіп, шеруге шыққан жастарға «Бұзақылар»,«Ұлтшылдар», «Нашақорлар»,-деген кінә тағылды. Көптеген студент жастар түрмеге қамалды, оқу орнынан шығарылды. Тәуелсіздік жолында Қайрат Рысқұлбеков, Ләззат Асанова, Ербол Сыпатаев, Сәбира тағы басқалары сияқты қазақ жастары желтоқсан оқиғасы кезінде қайсарлықпен ерлік көрсетіп құрбан болды. 
Ендеше сол желтоқсан оқиғасының құрбандарын 1 минут үнсіздікпен еске алайық
Мерей
Сол бір сәтте бұлт торлады аспанды, 
Алатаудың көзінен де жас тамды. 
Тәуелсіздік желтоқсанмен бітпейді. 
Тәуелсіздік күресі енді басталды. 
Әділ
Намыс үшін күрессең мазақтар кім? 
Құлға айналу азабы азаптардың. 
Қаны төгілді желтоқсан алаңында, 
Бодандыққа көнбеген қазақтардың. 
Бейнефильм  көрсету
Сұрақ-жауап арқылы Тәуелсіздік мағынасын түсіну
Тәуелсіз ел деп қандай елді айтады? (Оқушылардың жауаптарын тыңдау) 
- «Тәуелсіз ел ешкімге, ешқандай елге бағынышты болмайды. Өз жері, шекарасы, әскері, мемлекеттік рәміздері, ұлттық ақшасы, мемлекеттік тілі, өз Ата Заңы бар ел». 
Тәуелсіздік сөзіне топтастыру.

 (
Тәуелсіздік
)

Ендеше, біз Тәуелсіздік шежіресін бір есімізге түсірейік
Мансұр  -1991ж. 16-желтоқсанда Қазақстан Республикасы өзінің тәуелсіздігін алды. 
Көркем - 1992ж. Қазақстан Біріккен Ұлттар Ұйымына мүше болып кірді. 
Ернар -1993ж. 15-қарашада –Ұлттық Валюта теңгенің енгізілуі. 
Мерей - 1995ж. 30-тамызда ҚР-ның қазіргі Конституция қабылданды. 
Әділ - 1996 жыл. Мемлекеттің жаңа әнұраны,елтаңбасы,туы қабылданды. Алматы қаласында Тәуелсіздік монументі ашылды. 
Мансұр -1997ж. 10-қазанда «Қазақстан -2030» стратегиясы. Ел Президентінің Қазақстан халқына Жолдауының жарыққа шығуы. 
Көркем -1998ж. Халықтар тұтастығы мен ұлттық тарих жылы. 
Ернар -.1999ж. Ұлттық тұрғындар санағы. 
Мерей - 2000ж. Мәдениетті қолдау жылы. 
 Әділ - 2001 жыл.Тәуелсіздіктің 10 жылдығы. 
Мансұр - 2002ж. Денсаулық жылы. Елорданың символына айналған «Астана-Бәйтерек» монументі салынды.
Көркем - 2003ж. Ауылды дамыту жылы. 
Ернар - 2004ж. Парламент мәжілісінің кезекті сайлауы. 
Мерей - 2005ж. 4-желтоқсанда Бүкіл халықтық Қазақстан Республикасының Президентін сайлауы. 
Әділ - 2006ж. «Қазақ елі» монументінің ашылуы. 
Мансұр -2007ж. «Мәдени мұра» бағдарламасының екі жылдық жоспары қабылданды. 
Қазақстанның 2010жылға Еуропа Қауымдастығы мен Ынтымақтастық Ұйымына төрағалық етуі туралы шешім қабылданды. 
Көркем - 2008ж. Астана қаласында «Қазақ елі» монументі ашылды. Астананың 10 жылдық мерейтойы. 
Ернар - 2009ж. 25-ақпанда ҚР. Ұлттық санағы жүргізілді. 
Мерей  2010ж  ҚР Астана қаласында Еуропадағы қауіпсіздік және ынтымақтастығы ұйымына төрағалық етті.
Әділ - 2011ж. Қаңтар –ақпан айларында ҚР. Халықаралық Азияда ойындары өтті. 
Мансұр - 2012ж. 1-желтоқсан алғаш Президент күні болып жарияланды. 
Көркем - 2013ж.  24 сәуірде Бейбітшілік және келісім сарайында Қазақстан Президентінің қатысуымен «Қазақстан-2050»  стратегиясы: бір халық, бір ел, бір тағдыр» тақырыбымен Қазақстан халқы Ассамблеясының мерейтойлық ХХ сессиясы өтті. 
Ернар - 2014ж. Астанадағы Ұлттық музейде «Жыл спортшысы 2014» жеңімаздарын марапаттау рәсімі өтті.
Мерей - 2015ж. Қазақ хандығының 550 жылдығын атап өтті
Әділ - 2016ж. Әлихан Бөкейханның 150 жылдығына орай, жазғы олимпиада ойындары өткізілді. 16-желтоқсанында Қазақстан Республикасының тәуелсіздігіне 25 жылдық мерей тойы өткізілді.
Мансұр - 2017 ж. Алматы қаласында Қысқы Универсиада-2017 және Астана қаласында EXPO-2017 көрмесі өткізілді.
Хормен: «Егемен Қазақстан»  әнін орындау
Көркем
Бақтың құсы әр адамға қонып бір, 
О тәңірім бізді баққа жолықтыр. 
Бүгін міне тәуелсіздік ағайын, 
Әр қазақтың жүрегі боп соғып, тұр. 
Мансұр
16-желтоқсан
Тәуелсіздік алған күн, 
Ерекше боп мәңгілік 
Ел жадында қалған күн. 
Жасай берсін ұлы күн, 
Үміті боп елінің. 
Мерей
Жарқырап атар таңы бар, 
Жарқылдап айтар әні бар. 
Әні бар, теңіз дәні бар, 
Айналдым сенен Отаным! 
Ернар:
Жүрегі толы отпенен 
Арманмен өсіп көктеген 
Ертеңге нұрлы беттеген 
Айналдым сенен Отаным! 
Әділ:
Елім барда еңсем биік менің де, 
Өйткені мен жүрмін туған жерімде. 
Тілім, дінім досым, барлық бауырым 
Бәрі менің жүрегімнің төрінде. 
Көркем
Елім барда, мен де бармын өмірде, 
Жұлдызың боп жарқырармын көгінде 
Отан үшін, елім үшін от кешем, 
Батырлық бар, қорқақтық жоқ тегімде. 
Мансұр:
Елім бар да мен бақытты ұланмын. 
Елім сүйсе, сенімінен шығармын. 
Елім менің көтермесе елдігін 
Намысымның биігінен құлармын. 
Мұғалімнің сөзі: Балалар, міне біз қазір кеудемізді бақыт сезімі билеп, «Бұл менің елім, менің жерім, тәуелсіз Қазақстаным» -деп жар салып, мақтанышпен айта аламыз. Қазақ халқында Атамекенді ардақтау, ананың ақ сүтінен, әкенің ақыл-өсиетінен тараған. Өз елінің Тәуелсіздігі үшін жанын да, арын да аямайтын ержүрек жастар, Сіздер деп білемін! Сондықтан, тәуелсіз еліміздің болашақ ұрпақтары қандай болу керек? 
(Оқушылар ойларын айтады) 
1) Білімді болу керек, ол үшін сабақты жақсы оқу керек, жалқау болмау керек... 
2) Денсаулығы мықты болу керек, ол үшін спортпен айналысу керек, дәрумендер жеу керек, тазалық сақтау керек... 
3) Отанын сүю керек, ол үшін өз тіліңде дұрыс сөйле, рәміздерді қастерле, салт-дәстүріңді сыйла, ата-анаңды ренжітпе, халқыңа адал қызмет қыл... 
4) 5) 6) ... т.с.с. 
Мұғалім сөзі :
- Төрткүл дүниені дүр сілкіндірген әйгілі желтоқсанның арман тілегі орындалып, елімізде Тәуелсіздігіміздің тұғыры биік, халқымыздың еңсесі жоғары, егемендігіміз баянды болсын  деген ниетпен «Тәуелсіздік - теңдігі жоқ байлығым» атты ашық тәрбие сағатымызды тәмамдай келе хор:  «Тәуелсіздік» әнін қабыл алыңыздар. 
 

-1-
Е-е-е-ей,
Айтатын елге сөзім бар,
Жақсыны көрер көзің бар.
Тәуелсіз елдің жемісін,
Тойлайтын міне кезің бар.
Тәуелсіздік, тәуелсіздік,
Ақ найзаның ұшымен,
Ақ білектің күшімен,
Келгендігін жас ұрпақ
Ойлайтұғын күн бүгін.
Тәуелсіздік тәуелсіздік
Атамыздың арманы.
Бабамыздың ардағы.
Тәуелсіздік таңдарын,
Тойлайтұғын күн бүгін.
Қ-сы. Мақтанатын күн бүгін,
Шаттанатын күн бүгін.
Ата-баба алдында,
Ақталатын күн бүгін.
Мақтанатын күн бүгін,
Шаттанатын күн бүгін.
Мәңгі -бақи жүректе,
Сақталатын күн бүгін.
-2-	
Е-е-е-ей,
Бүкіл әлем мойын бұр,
Айтатұғын ойым дүр.
Халық болып тойлайтын,
Қазыналы тойың бұл.
Тәуелсіздік, тәуелсіздік,
Қыран құсы қалықтап,
Құт, қасиет, дарып бақ,
Арттан ерген сан ұрпақ,
Ту алатын күн бүгін.
Тәуелсіздік, тәуелсіздік,
Ұландары ер жүрек.
Көк байрағы желбіреп,
Барша халқы елжіреп
Қуанатын күн бүгін.
Қ-сы. Мақтанатын күн бүгін,
Шаттанатын күн бүгін.
Қуанышты қойныңнан,
Ақтаратын күн бүгін. – 2 рет

Мәңгі -бақи жүректе,
Сақталатын күн бүгін.
-2-
Е-е-е-ей,
Бүкіл әлем мойын бұр,
Айтатұғын ойым дүр.
Халық болып тойлайтын,
Қазыналы тойың бұл.
Тәуелсіздік, тәуелсіздік,
Қыран құсы қалықтап,
Құт, қасиет, дарып бақ,
Арттан ерген сан ұрпақ,
Ту алатын күн бүгін.
Тәуелсіздік, тәуелсіздік,
Ұландары ер жүрек.

Ақтаратын күн бүгін. – 2 рет

